
(जिसका उत्तर 03 अप्रैल, 2018/13 चैत्र, 1940 (शक) को दिया जाना है)
रिवर्स मोर्गिज लोन का उदासीन कार्यान्वयन
4095.
श्री परिमल नथवानीः 
क्या वित्त मंत्री यह बताने की कृपा करेंगे किः
(क)
रिवर्स मार्गिज लोन के संबंध में प्राप्त अभ्यावेदनों का ब्यौरा क्या है और संक्षेप में तत्संबंधी वस्तु-स्थिति, क्या है;

(ख)
सरकार द्वारा इस मुद्दे के समाधन हेतु उठाए गए कदमों का ब्यौरा क्या है;

(ग)
क्या सरकार को इस बात की जानकारी है कि इस योजना के कार्यान्वयन से जुड़े अधिकारियों के उदासीन रवैये के कारण वरिष्ठ नागरिकों को अब भी समस्याओं का सामना करना पड़ रहा है; और
(घ)
सरकार रिवर्स मार्गिज लोन के मुद्दे का समाधान किस प्रकार करने पर विचार कर रही है?
उत्तर
वित्त मंत्रालय में राज्य मंत्री (श्री शिव प्रताप शुक्‍ल)
(क) से (घ): प्रतिगामी बंधक ऋण (रिवर्स मार्गेज ऋण)(आरएमएल) के संबंध में प्राप्‍त अभ्‍यावेदनों में, अन्‍य बातों के साथ-साथ, प्राथमिक ऋणदात्री संस्‍थाओं (पीएलआई) द्वारा ऋणों की गैर-स्‍वीकृति, ब्‍याज दर में छूट/रियायत के लिए अनुरोध, शर्त और अवधि में लचीलेपन के लिए अनुरोध, दिशानिर्देशों में संशोधन इत्‍यादि शामिल है। अपने आरएमएल उत्‍पाद को तैयार(डिजाइन) करने में पीएलआई अपने विवेक का उपयोग करते हैं तथा आरएमएल योजना के लिए प्रदान किए गए ढांचे के भीतर अपने वाणिज्यिक निर्णय और जोखिम आकलन के अनुरूप ऋण प्रदान करती हैं।
सरकार ने आरएमएल योजना की प्रभावोत्‍पादकता को सुधारने तथा वरिष्‍ठ नागरिकों के सामने आ रही परेशानियों को कम करने के लिए कई कदम उठाए हैं जिनमें, अन्‍य बातों के साथ-साथ, बैंकों को यह सुग्राह्य बनाना कि वरिष्‍ठ नागरिकों के लिए तैयार किए उत्‍पादों को ग्राहक संतुष्टि के बेहतर ट्रैक रिकार्ड वाले अधिकारियों को दिया जाना, सरकारी क्षेत्र के बैंकों (पीएसबी) के माध्‍यम से लोक जागरूकता को बढ़ावा, राष्‍ट्रीय आवास बैंक (एनएचबी) द्वारा विभिन्‍न केंद्रों पर वरिष्‍ठ नागरिकों के साथ संगोष्ठियां (सेमीनार)/कार्यशालाएं/संवाद, प्राथमिक ऋणदात्री संस्‍थाओं (पीएलआई) के अधिकारियों के लिए प्रशिक्षण कार्यक्रम, वरिष्‍ठ नागरिकों की आवश्‍यकताओं को पूरा करने के लिए ख्‍याति प्राप्‍त गैर सरकारी संगठनों (एनजीओ) के सहयोग से विभिन्‍न शहरों में आरएमएल परामर्श केंद्र, प्रतिगामी बंधक समर्थित वार्षिकी (आरएमएलईए) को कर छूट हेतु पात्र बनाना इत्‍यादि शामिल हैं।
*****
